
691 k.o. Donja Međiđa  kao vlasništvo 
Biberkić Hamzalije sin Bajre sa 1/1 iz Donje 
Međiđe.

2.Određuje se da je Grad Gradačac korisnik 
nepotpune eksproprijacije predmetnih nekretnina.

3.Ova odluka objaviti će se Službenom glasniku 
Grada Gradačac.

4.  Protiv ove odluke može se pokrenuti upravni spor 
podnošenjem tužbe kod Kantonalnog suda u Tuzli, u 
roku od 30 dana od dana dostavljanja odluke. Tužba 
se podnosi neposredno Sudu.                     
        

O b r a z l o ž e nj e

Gradskoj službi za imovinsko-pravne i geodetske  
poslove Grada Gradačac obratila se Gradska služba 
za finansije, investicije i javne nabavke za rješavanje 
imovinsko-pravnih odnosa, odnosno  utvrđivanja 
j a v n g  i n t e r e s a  r a d i  i z g r a d n j e  S i s t e m a 
vodosnabdijevanja južnog dijela općine Gradačac sa 
izvorište Domažić za naselje Međiđa, grad Gradačac, 
jer je služba aplicirala za sredstva od vodnih naknada 
kod Vlade TK, a  koja su odobrena Planom ulaganja 
sredstava vodnih naknada u oblasti vodoprivrede u 
2025.godini.

Također su naveli da služba treba da  što prije riješi 
imovinsko-pravne odnose, kako bi se stvorili uslovi 
za početak radova na izgradnji navedene vodovodne 
mreže čiji tender je u pripremi. 

Uz zahtjevu su naveli parcele koje će biti obuhvaćene 
polaganjem cijevi, kao i postavljanjem šahtova.  

Shodno odredbama čl.14.stav 4.  Zakona o 
eksproprijaciji («Sl.novine F BiH», br. 70/07, 36/10, 
25/12 i 34/16) određeno je da odluku o utvrđivanju 
javnog interesa za izgradnju objekta ili izvođenje 
radova na području općine, donosi općinsko vijeće, 
na čijem području se namjerava graditi objekat ili 
izvoditi radovi u skladu sa planskim dokumentima 
prostornog uređenja.

Članom 21. stav 26. Statuta Grada Gradačac  
(«Sl.glasnik Grada Gradačac», broj 10/22) određeno 
je da Gradsko vijeće u okviru svoje nadležnosti 
donosi pojedinačne i druge akte iz samoupravnog 
djelokruga u skladu sa zakonom i ovim Statutom.

Stoga, se predlaže Gradskom vijeću Grada Gradačac 
da usvoji Odluku u predloženom tekstu, obzirom da 
postoji  interes Grada Gradačac za izgradnju  Sistema 
vodosnabdijevanja južnog dijela općine Gradačac sa 
izvorište Domažić za naselje Međiđa, grad Gradačac.

5.1.

 Na osnovu člana 13. stav 2. alineja  18. 
Zakona o principima lokalne samouprave u 
Federaciji BiH (“Službene novine Federacije BiH”, 
broj 49/06 i 51/09), člana 6. stav (2) Zakona o javnim 
preduzećima u Federaciji Bosne i Hercegovine 
(“Službene novine FBiH”, broj: 8/05, 81/08, 22/09 i 
109/12) i člana 21. tačka 25. i 26. Statuta Grada 
Gradačac (“Službeni glasnik Grada Gradačac”, broj 
10/22) Gradsko vijeće Grada Gradačac, na 7. 
redovnoj sjednici održanoj 26.06.2025. godine, 
razmatrajući Plan poslovanja Javnog preduzeća 
“Parkinzi” d.o.o. Gradačac za 2025. godinu, d o n o s i

Z A K L J U Č A K

I

Gradsko vijeće Grada Gradačac usvaja Plan 
poslovanja Javnog preduzeća “Parkinzi” d.o.o. 
Gradačac za 2025. godinu.

II

Ovaj zaključak stupa na snagu danom 
objavljivanja u „Službenom glasniku Grada 
Gradačac“.

